
Anda tidak perlu menghubungi 995 kerana kebakaran-kebakaran pelongsor 
sampah adalah kecil dan tiada risiko untuk merebak. Ia juga mudah 
dipadamkan dengan menuangkan air atau menjatuhkan beg plastik yang 
mengandungi air ke dalam pelongsor sampah.

Anda boleh mencegah kebakaran-kebakaran seperti ini dengan tidak 
membuang bahan-bahan yang mudah terbakar seperti cat dan minyak tanah 
atau bahan-bahan yang masih bernyala seperti bara atau puntung rokok ke 
dalam pelongsor sampah.

Jadilah seorang Penggerak Balas Pertama Masyarakat dengan membantu 
memadamkan kebakaran pelongsor sampah di kejiranan anda. Anda dapat 
membantu SCDF menyalurkan sumber-sumbernya untuk menangani 
kejadian-kejadian yang lebih genting seperti keadaan-keadaan yang 
mengancam nyawa.

Ulang salah satu cara sehingga asap lesap

Kebakaran pelongsor sampah
 adalah kecil dan mudah dipadamkan

Ikatkan lalu jatuhkan beg itu
ke dalam pelongsor sampah

Isikan beg plastik dengan air

Tuangkan air ke dalam 
pelongsor sampah

Isikan gayung atau baldi 
kecil dengan air

2 cara untuk memadamkan
kebakaran pelongsor sampah

(1) Apakah harus saya lakukan jika kebakaran pelongsor sampah berlaku?
Anda boleh memadamkan api itu dengan menuangkan air ke dalam corong 
pelongsor sampah.

(2) Berapa banyak air harus saya gunakan untuk memadam kebakaran 
pelongsor sampah?
Anda boleh menggunakan salah satu daripada cara-cara berikut:

a. Isikan beg plastik dengan air dan ikat beg itu lalu menjatuhkan ia ke dalam 
pelongsor sampah; atau

b. Tuangkan air menggunakan gayung atau baldi kecil ke dalam corong 
pelongsor sampah.

Dengan mengunakan salah satu cara diatas, anda harus mengulangi
sehingga tiada asap yang keluar dari corong pelongsor sampah.

(3) Adakah terdapat apa-apa unsur risiko dalam mendapatkan orang awam 
untuk memadamkan kebakaran-kebakaran pelongsor sampah?
Kebakaran-kebakaran yang melibatkan pelongsor sampah merupakan 
kebakaran yang membara dan tiada risiko untuk merebak. Setiap tahun,
20% kebakaran pelongsor sampah dipadamkan oleh orang awam sebelum 
ketibaaan SCDF. Setakat ini, tiada kecederaan yang dilaporkan
akibat kebakaran-kebakaran kecil seperti ini.

(4) Mengapakah harus saya membantu memadamkan kebakaran-kebakaran 
pelongsor sampah?
Setiap tahun, SCDF menangani lebih 1000 kebakaran pelongsor sampah. 
Kebakaran-kebarakan ini adalah kecil dan boleh dipadamkan dengan mudah 
oleh orang awam. Dengan ini, SCDF dapat menyalurkan sumber-sumbernya untuk 
kejadian-kejadian genting dimana mangsa memerlukan pertolongon seperti 
keadaan-keadaan yang mengancam nyawa.

(5) Bagaimana boleh saya tahu jika kebakaran pelongsor sampah telah 
dipadamkan?
Kebakaran itu telah dipadamkan apabila tiada lagi asap yang keluar dari 
corong pelongsor sampah.

(6) Bolehkah kebakaran-kebakaran pelongsor sampah dicegah?
Kebakaran-kebakaran seperti ini mudah dicegah. Jangan buang bahan-bahan 
yang mudah terbakar seperti cat dan minyak tanah atau bahan-bahan yang 
masih bernyala seperti bara atau puntung rokok ke dalam pelongsor sampah.
 

Soalan-soalan Lazim (FAQs)


